
賀林待制啟一首

作者：蘇軾　北宋

本作品收錄於《東坡全集�》

伏審圖舊聖時，升華法從。僉言諧允，有識嘆咨。萬木歲寒，配喬松於巨柏；眾星夜艾，

凜明月與長庚。斧藻昌朝，領袖後進。傳聞四遠，歡喜一詞。恭惟某官，名重弱齡，望

高晚節。文章爾雅，蓋西漢之余風；悃忄�無華，亦東京之循吏。凡閱四朝而後用，獨

為三館之老臣。著書已成，特未寫之琬琰；立功何晚，會當收之桑榆。軾交舊最深，慰

喜良甚。尺書為賀，鄙誌莫宣。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

